
Հանրային բաց քննարկման 
գ. Աշոցք                                                                                       01.02.2021թ.
Հանրային քննարկում սուբվենցիոն ծրագրերի հաստատման նպատակով

  2021 թվականի փետրվարի 1-ին, ժամը 11.00-ին Աշոցքի համայնքապետարանի շենքում տեղի ունեցավ հանրային բաց քննարկում <<Հայաստանի Հանրապետության համայնքների տնտեսական և սոցիալական ենթակառուցվածքների զարգացմանն ուղղված սուբվենցիաներ ստանալու ծրագրի շրջանակներում սուբվենցիա ստանալու նպատակով Աշոցքի համայնքապետարանի կողմից առաջարկված ծրագրերի մասին>> թեմայով:
Քննարկումը վարում էր Աշոցք համայնքի ղեկավար Կարեն Մանուկյանը:
Քննարկման քարտուղարն էր համայնքի ղեկավարի տեղակալ Լևոն Կոնդյանը:
Քննարկմանը մասնակցում էին Աշոցք համայնքի ավագանու անդամներ, համայնքի բնակավայրերի վարչական ղեկավարներ, համայնքապետարանի աշխատակազմի աշխատակիցներ, համայնքային ենթակայության կազմակերպությունների ղեկավարներ և հասարակայնության ներկայացուցիչներ, ընդհանուր թվով՝ 46 մարդ:
Քննարկման էին դրված 5 ծրագրեր՝
1. Աշոցք համայնքի Սարագյուղ, Բավրա, Ղազանչի բնակավայրերում 3000 մ բնական գազի ներքին ցանցի կառուցում.
2. [bookmark: _Hlk31046518]Աշոցք համայնքի Աշոցք և Մեծ Սեպասար բնակավայրերում փողոցների ասֆալտապատում.
3. Հակակարկտային կայանների ձեռքբերում.
4. Աշոցք համայնքի Կարմրավան և Զույգաղբյուր բնակավայրերի համայնքային կենտրոնների վերանորոգում.
5. Աշոցք համայնքի Մեծ Սեպասար, Թավշուտ, Սիզավետ բնակավայրերում  համայնքային սեփականություն հանդիսացող 1500 մ խմելու ջրի ջրագծերի վերանորոգում.
 Բացելով քննարկումը համայնքի ղեկավար Կարեն Մանուկյանը նախ կարևորեց սուբվենցիոն ծրագրերին մասնակցելու անհրաժեշտությունն ու նպատակահարմարությունը, ապա առանձին-առանձին ներկայացրեց պատրաստված հայտերը: Նա կարևորեց համայնքի Սարագյուղ, Բավրա, Ղազանչի բնակավայրերում 3000 մ բնական գազի ներքին ցանցի կառուցումը, որի օգտագործումը բնակիչների համար առավել արդյունավետ կլինի: 
   Իսկ երկու բնակավայրերում ասֆալտապատում իրականացնելու անհրաժեշտությունը հիմնավորվեց ֆինանսական միջոցները այսուհետ ավելի արդյունավետ օգտագործելու և բարեկարգ ու մաքուր փողոցներ ունենալու, դրանք հնարավորինս երկար ժամկետներով շահագործելու հանգամանքներով:
   Հակակարկտային կայանների ձեռքբերումով կնվազեցվի եղանակային պայմաններով պայմանավորված ակնկալվող բերքի կորստի ռիսկը:
   Համայնքի ղեկավարը համայնքի Կարմրավան և Զույգաղբյուր բնակավայրերի համայնքային կենտրոնների վերանորոգումը կարևորեց նրանով, որ այն պետք է ծառայի գյուղի հանրությանը և ըստ նպատակի:  
      Իսկ Աշոցք համայնքի Մեծ Սեպասար, Թավշուտ, Սիզավետ բնակավայրերում  համայնքային սեփականություն հանդիսացող 1500 մ խմելու ջրի ջրագծերի վերանորոգումը կարևորվում է նրանով, որ մատակարարվող ջրի որակը կլավանա և կավելանա ջրամատակարարման ժամերը օրվա ընթացքում:
  Քննարկվող թեմայի շուրջ արտահայտվեցին 6 մասնակիցներ՝ գնահատական տալով նախագծերին և իրենց առաջարկությունները ներկայացնելով դրանց վերաբերյալ:
  Քննարկման  արդյունքում  հավանություն  տրվեց  ներկայացված  ծրագրերին, որոնք լրամշակված տարբերակներով համայնքի ավագանու առաջիկա նիստում քննարկվելու և համայնքի ավագանու համաձայնությանը արժանանալու դեպքում կներկայացվեն Հայաստանի Հանրապետության տարածքային կառավարման և ենթակառուցվածքների նախարարություն հաստատման:
  Համայնքի ղեկավարի կողմից ներկայացված ծրագրերի նկատմամբ դեմ արտահայտվողներ չեղան:
  

Հանրային քննարկման քարտուղար`                              Լ. Կոնդյան


